X

N \F Koo\ |2
: X7 \?) : j\ z : $
\ AVl BRGhY ' 218 Al PP
Q) 4@? S ORE @ \‘S 7
FEEARY < SURTE K e W
TN | S | =ZYV7IVI] N/R B reore l\- J lllll E
\Iun\,‘.&zﬂ
, Y RYCY
X v '
| Y =)
—/
lllplN thNHHIIULUIIUUI Ill”ﬂﬂllE 7 !HWIH
ST ; by~
SR \
ARV / A\
Q | /1
A ‘ N 7 ~‘\\\\/
(1 Ex s e AN
= &

\
=
S o—— >
/,
[ N 77
g

il

"""




Balatonviligos Budadrs

.".\'-—-“\"'._ KnRE “I n I E" nns
% i
e

+ NIMJN KRRAJN
NCETANTOJN
CE NIDJ
BENZINSTACIO]

Fonydd Szarvas

A

BENZIN-OLAJ

Balatonederics



YA HUNGARA VIVO

Kvaronjara revuo de Hungara
Esperanto-Asocio
Budapest VIII, Kenyérmezo utca 6.

ENHAVO

Zoltan Fabian: Historio de sepdek-
kvin sekundoj. Tr. L. Kdkény . 2

K. Kalocsay: Janus Pannonius . . 5
JitSzelceres: Panoramo'. . . e b
L. Lesznai: Baroka muziko en

Hunearlo: o 4 v e w8
J. Matéffy: Jubileas Budapesto . 10

T. Déra-dr. O. Haszpra: La akvo-

nodo de Kiskore . . . a2
Attila Hlavaty: Psetida psalm’ . . 12
Andor Buzds: Mia vivo. Tr. P.

IRBHOE ' ity e ol gt an Al 2

Intervjuoj kun prof. Albert Szent-
Gyorgyi, kaj prof. Dénes Gabor.

Tr. M. Fejes, L. Rieth. . . .14
Jaan Ojalo: La Tragedio de 1’ ho-
mojen Estomio < Vs o2 o8
gm. Csaba Rékassy . . . . . .17
L. Tarkony: Revuo de Revuoj . . 18
V. Benczik: Ludoviko Kokény
T5-jara T et § e B PR D)
RE D ZAnTO, v = e R R 22
Intervjuo kun prof. Lajos Janossy.
Tr. Istvan Ldszlé . v . 5 . 222
Recenzoj . 23, 28, 29

V.Benczik: Pri la taskoj kaj rolo
de la Esperanta literaturo . . . 24

Facilaj legajoj. Humuro, anekdo-

toj SRl s ol e R D
Teterkesto . « . . . O 2ou029
Korespondi deziras . . . . . .29

FERI: Mesago de PETOFI Kruc-
vortenigmo ¥ ) |

Sur la kovrilpago: Csaba Rékassy:
— Popolfabeloj

R DD R e A TR G R, R SO S R A

ADIAUO
GISREVIDA

En la antatia numero de nia revuo Hungara Esperanto-Asocio
bonvenigis niajn gastojn aligintajn al la Hungara Kultur-festivalo.
Nun, post tiu renkontigo, ni havas la honoron diri tiel same ¢i-loke
adiation kaj gisrevidon.

Kompetente prijugi la valoron kaj interesecon de la Festivalo estas
la rajto de la gasto. La dom-mastro nur klopodadas diveni, ¢u la
partoprenantoj akceptis kontente la preparitan programon. Gin
oni intencis tiel kunmeti, ke la festivalanoj ricevu gustumajon el
¢iuj terenoj de la hungara arto, kulturo. Tamen, en la centro de
la prezentadoj trovigis la beletro. — Grandsukcesa estis tiu mati-
neo, kie niaj verkistoj-eminentuloj, Kalocsay, Szathmdri kaj Tdr-
kony parolis pri la iama Literatura Mondo, kaj pri tiuj LM-kun-
laborintoj, kiuj jam ne estas inter ni, ekzemple pri Julio Baghy,
Ferenc Szilagyi kaj EMBA. La grandaj ovacioj montris, ke la publiko
gojis vidi la vivantan trion el la ,Budapesta Skolo”. Sur la podio
sonis la verkoj de la vivanta kaj forpasinta trioj, kaj Kalocsay povis
esti aplatdata ankau kiel poem-recitanto.

Belsukcesa Sajnis ankati la muzika programo: horoverkoj de Bar-
tok, Kodaly, Bardos, Vass, la rava pianludo de la pian-artisto Kossuth-
premiita I'mre Ungar, la orkestro-koncerto de la Budapesta Simfonia
Orkestro de Hungaraj Statfervojoj sub gvido de Miklés Lukdcs. Sed
la plej furoran sukceson rikoltis la horestro Lajos Vass kun la Horo
de la Artensemblo ,,Vasas”, precipe, kiam li entiris ankat la publikon
en komunan kantadon. La gastoj — ankau eksterlandanoj — ko-
mence timide, poste brave kaj fine jam plezure kantis la belmelodian
hungaran popolkanton tradukitan de Kalocsay:

Vidu, mia patrin’, kara mia patrin’, vi min naskis domage.
Al min en riveron, tuj min en riveron jeti estus pli sage.
Rivera flu’ en Danubon frostan portus min.

Estus mi nenies, estus mi nenies neamata amantin’.

En la teatra programo niaj gastoj povis spekti du unuaktajojn: unu
de Frigyes Karinthy: ,La granda dramverkisto” kaj unu de lia filo
Ferenc Karinthy: Bésendorfer”. Eminentis la du renomaj profesiaj
aktor-artistoj Zoltdan Gera kaj Lilla Mikes. Konataj aktor-artistoj
— inter ili Ferenc Baracsi, Ildiké Laczé — deklamis, kantis place.

Ekspozicio de esperantistaj belartistoj hungaraj, vizito al muzeoj,
ekskursoj, urborigardo, folklor-vespero, pupteatra prezentado — jen
estis la kroma regalado.

Ni memoru speciale pri la inatiguro de la memortabulo, kiun oni
lokis sur la muro de la iama dogdomo de Julio Baghy. Gi estis kortusa
solenajo.

Ni esperas, ke la karaj gastoj rememoros kun bonaj sentoj la Fes-
tivalon kaj Hungarion. Ni esperas ju pli baldatian plenumigon de la
adiatiaj vortoj: Gis revido donove en Hungario!

Hungara Esperanto-Asocio

Zoltan Fabian

Historio de sepdek kvin sekundoj

La fajro estis brulanta jam de
unu kaj duono da tagoj, ¢irkaue
de tridek du horoj. La domo ek-
brulis frumatene, la antatian tagon,
je la kvara kaj dek.

— Mi rigardis mian horlogon —
diris la masSinisto. — Li malfermis
sian tromalsekigintan, S§liman pluv-
mantelon, el supra poSo de sia vatita
kurta mantelo li eltiris sian dikan
Doxa-horlogon, kaj rigardis gin. Gus-
te la nunan tempon gi montris, pres-
kau lauminute, nur je frumateno.

La verkisto oftege balancis sian
kapon kaj dume skribadis per hirte-
caj literoj en sian notlibreton. Li
sidis sur angulo de ilara kesto, kaj
la notlibreton 1li tenis sur sia sup-
renlevita maldekstra magra genuo.
Li demandis:

— Cu vi pensis je tiu ¢éi eblo?

— Jes, ni kalkulis kun gi.

La bormastro interparolis:

— Okazis ¢iuj sekurecaj disponajoj.
— Li havis fortan, sed nikotin-mor-
ditan vocon.

— Jes, — kapbalancis la verkisto,
kaj returnigis al la masinisto: — Cu
pro tio vi levigis tiel frue?

— Ne pro tio mi levigis.

La verkisto rigardis je li per stran-
ga dubeto, de malantali de siaj sen-
kadraj okulvitroj li okulumis mio-
peme.

— Mi kutimas frue ellitigi — diris
kurte la masSinisto. Lia ventoblovita,
bronzoruga vizago restis sen movigo.

— La ceterajn ja diros al vi la éefo.

Dum irado li kuntiris la pluvman-
telon, kaj la zonon li tiris strikta.
Liaj gis-femursubaj gumbotoj estis
tro lozaj sur la longaj, mincaj kru-
roj, la botoj glitadis, Smacadis en
la jododora griza kotkaco.

Kune kun la gaso elfluegis ankau
varmega akvo el la puto, kuracakvo
kun 82 gradoj, krome Slimo kaj gru-
zero. Gi Sprucadis tondre, jetigis al-
ten, tra la kructraba kradajo de bor-
turo, kaj en la mezmezo gi brulis,
flagradis ruge.

La verkisto etendadis sian kolon,

volvitan per kadrita Salo kaj elri-
gardis tra la barakfenestro.

— ,Faroso flamas fore iuloke” —
li citis verson de Ady. Li estis eksci-
tita kaj emociplena, li interesigis kaj
notadis tiel, kvazali la puto estus
ckbrulinta, por ke li priskribu tion.

— Stoneto jetigis al la turo — kla-
rigis la bormastro —, kaj tio kauzis
la fajron. La Stono estigis fajreron,
kaj la gaso eksplodis.

La verkisto skribis lativorte: —. ..

eks-plodis. Punkto. — Li suprenri-
gardis. — Ci maSinisto estas interesa
homo.

— Ordama homo. Ni laboras kune
de dekdu jaroj.

— Cu v1 konas lin de tiu tempo?

— Ne. La milito kunvenigis nin, pli
guste la militkaptiteco. Foksani en
Rumanio.

— Do ¢u la amikeco komencigis
tie? — demandis la verkisto, kaj
rapide notis: La bormastro estas ko-
losa blonda viro, li havas rondan,
karnecan vizagon, portas brunan
peltoéapon.

— Cu amikeco? — li redemandis.
Subite li enfermigis, kaj dautrigis lau
oficiala tono: — Ni atingis la gason
post dumil sesdek metroj. Ni tuj hal-
tis kaj sekurigis. Domage, sed la kla-
poj ne elportis la premon. Vi ja scias
la ceterajn.

— Kaj ¢éu la maSinoj? kio okazis
pri la masinoj?

— Ni elsavis ¢ion. Nur unu restis:
la levaparato. Gi estas pezega, ducent
dudek kvintaloj, la traktoroj ne ka-
pablis fari ion. Ni petis de la solda-
toj tri tankojn, ni provados per ili.
Malbono estas nur, ke gi estas tuj
apud la eksplodo, ene en la fajro.

La verkisto metis poSen la plumon
kaj la notlibron, li frotadis sian rigi-
digintan, magran mansupron, li havis
kurtajn, mincajn fingrojn, la bluaj
vejnoj travideblis sur la hatto. En
la barako estis malvarme, de unu
kaj duono ‘da tagoj neniu ekpensis
pri la fajrofaro.

Ili eliris.

Jam forte krepuskis, sed la flaman-
ta fajrokolono emanigis tagan lumon
sur la tutan éirkatajon, kaj gia var-
mo preskau bruligis gis la barako.
Gin kovris vapornubo, Saimanta §li-
molafo, de malproksime gi aspektis,
kvazai jus oni blovus ¢irkaa gin
el fandiganta vitrajo egan, konus-
forman cilindron. La friska aerblovo
nagigis gian densan, nigran fumon
rivero-direkten.

Kiom da metroj gi povas esti? —
demandis la verkisto, gustigante siajn
senkadrajn okulvitrojn, ¢éar blindigis
lin la subita eklumo.

La bormastro atentis pri la koto
per piedspuroj tre degeligita.

— Ciam alia, nun povas esti tri-
dek. — Kaj ekpa$is antat la ver-
kiston. Gardu vin, pasu ¢iam en mi-
an piedspuron — li diris dorsdirekte.

Alvenis la tankoj, pigre ili alkroéi-
gis sur la negokovrita montetodorso.
Ilia sono ne atudeblis, tiome siblo-
susuris, rulbruigis la puto. La bor-
mastro, petinte indulgon, lasis la ver-
kiston sola, rapidis antaa la tankojn,
permane li montradis al ili, kien iri-
veni, kie ili haltu. La flagranta
ruga lumo vibrante speguligis sur la
éerkoforma flanko de la proksimi-
gantaj kanonturoj kaj sur la antati-
enemaj kanontuboj.

La verkisto certan tempon rigar-
dadis heziteme, li evitadis senkon-
sile la haladzajn maréetojn kiuj eligis
el si pikan odoron. De la puto ne
malproksime 1li rimarkis grandetan
homgrupon. Li iris tien. Estis tie
fajrobrigadistoj kaj muntistoj, en
veltola pluvmantelo, kun kapentiri-
taj kapucoj. Ilia ombro estis kurta,
gi saltadis tien kaj reen sur la koto,
kelkfoje surS§prucis ilin varmega §li-
moflano.

La masSinisto direktis la laboron,
¢éefe per movigoj, ¢ar ¢i tie, en la
surdiga bruo, oni povis interkompre-
nigi nure per kriado. Oni deruligis
de sur gia tamburo dikan, unu kaj
duoncolan ferSnuregon, ili rulis la
tamburon en tiu direkto, kie la tan-

koj 1lokigis. La masinisto muntis
grandan forgferan kroéilon sur fi-
najon de la Snurego, per ties helpo
li kroéis la Snuregon sur sian bra-
kon, kaj ekiris.

La bormastro alvenis kuranta.

—Kien vi iras? — 1i kriis al la
masinisto.

Tiu montris per sia kapobalanceto,
ke 1i iras tien al la puto.

— Ne vi iros! Mi ne lasas!

La masinisto rigardis strange je li,
sed ne respondis. Li Kklinigis, prenis
de sur la tero longetan ¢enon, kaj
iris internen, en la grizrugan, sib-
losusuran vaporon.

— Haltu! — La bormastro post-
kuris lin, kaptis la pluvmantelon,

kaj turnis lin al si mem: — Kion
vi do volas?

— Kion mi volas?! — Li skuis
sian kapuéan kapon. — Mi ligos la

Snuregon sur la levaparaton, por ke
gin eltiru la tankoj. Tion mi volas.

— Ne tion vi volas.

— Sed mi volas tion. — Li parolis
tiel mallaute, ke la verkisto kompre-
nis plie nur el la movigo de lia
buSo, kicn 1li diras. — Lasu min,
bonvolu.

— Mi ne lasas vin. Ne vi iros.

— Sed mi iros.

— Mi ne lasos — Kkriis la bor-
mastro, kaj skuis la alian homon.
Sur lia karneca, ronda vizago, du-
flanke ¢e la buSo la sulkoj kvazal
pastigis.

— Ne vi iros, vi ja ne rajtas iri,
éiu alia povas iri, nur vi ne.

— Kiu do? — Tion li demandis
jam kriegante.

— Mi.

— Tion vi ne rajtas, vi ne rajtas
riski vian vivon.

— Kaj ¢u vi jes?

—Cu mi?! — Li ridis kurte. —
Hm. Kial ne?! Vi scias plej bone.
— Li paSis reen, por eltiri sin el
mano de la bormastro, sed tiu prenis
lin forte kaj pa$is kun li. — Lasu
min! — 1i kriis al la bormastro. —
Lasu min al mia propra vojo!

La bormastro diris kviete, preskau
petegante:

— Cion mi lasas, sed tion ne, nur
tion tute ne. Tion mi ne povas lasi.

— Tamen vi lasos — diris la ma$i-

nisto. — Tion vi ne povas forpreni
de mi, tiun wunu ne. Vi ne rajtas ja
tion. — Li deSiris de sur si la manon

de la bormastro. Poste li ridetis.

La verkisto tiam vidis lin rideti la
unuan fojon. Li estis timiga, turpa

viro, ridetante eé¢ pli timiga, pli mal-
bela; lia anguleca, bronzruga vizago
fandigis je pecoj, je diversaj parte-
toj, kiuj adaptigis sen ia senco unu
al alia.

Ciu estis nervoza kaj maltrank-
vila. Ciu rigardis la du virojn, ma-
lantat ili la rulbruege brulantan pu-
ton, la siblosusuran vaporon kaj la
Saumantan, Sprucegantan S§limolafon.
La bormastro volis ankorau diri ion,
sed li nur senpove svingadis siajn
manojn, lia larga suba lipo konvul-
siis. La masSinisto kuntiris la kapucon
antati la vizago, kaj ekiris; 1i iris
internen al la puto per longen eten-
digantaj, rapidaj paSoj. Post la tria
paso ili jam ne vidis lin, li mala-
peris de antau iliaj okuloj, la drat-
Snurego rampis post lin kvazau ser-
pento en la Smacanta koto.

—Jam dek sekundoj — diris la
bormastro. Li ripetis: — Jam dek
sekundoj. — Li turnis sin al la ver-
kisto: — Mi petas vin, atentu la

tempon, mi denove petas vin. Min
Sargas granda respondeco, kaj mi
ne havas paciencon tion rigardi.

La verkisto kapbalancis: bone, es-
tas en ordo. Li suprentiris la man-
telon sur sia manartiko, kaj rond-
tiris trifoje la stre¢ilon de sia hor-
logo.

— Post po ¢iuj dek minutoj anoncu,
mi petas. Bonvolu anonci post po
¢iuj dek minutoj.

Pli fore de la puto, kien ne atingis
la ekscito de la diskuto, kvar homoj
trankvile rulis malsupren la tam-
buron per la drat$nurego. Ili atingis
la unuan tankon. Soldatoj éirkauis
ilin, kaj helpis fiksi la $&nuregon
sur la tankon, al la trakci-hoko.

— Dudek sekundoj — diris la ver-
kisto.

— Ne...oni ne eltenas tion pli ol
minuton — vortgalopis la bormastro
—, oni ne povas tie elteni. Estas var-
mege tie, oni e¢ aeron ne ricevas,
estas gaso tie, kaj-kaj-kaj produk-
tajo de la brulado, karbomonoksido.
Estas tute neeble: tie neniu eé mi-
nuton povas elteni.

La dratSnurego brutirigis unu pli
longan, poste du mallongajn distan-
cojn kaj tiam g£i haltis, ne rampis plu.

— Tridek sekundoj. — La verkisto
momenton rigardis direkte al la
tankoj, la tamburo jam staris ée la
dua tanko, sur tiun oni masligis la
dratSnuregon.

La bormastro kriadis histerie:

— Atentu la tempon, mi petas,

akurate vi atentu! Mi devas scii
¢iam, kioma tempo estas, kiom jam
pasis, mi devas scii tion. Oni ne po-
vas elteni tie pli ol minuton, tio ne-
eblas.

— Kvardek sekundoj.

— Ne eblas, li sufokigas, li kuiri-
gos. Ne, do tio estas tio, tio, mi de-
vas iri post lin. Akurate vi notu la
tempon, mi petas, tre akurate. Mi
devas scii tion, jes. — Li turnis sin
al du muntistoj apude starantaj: —
portu éi tien, portu rapide tendotolon,
tiun mi surprenos kaj tiel mi iros
post lin. Tuj kuru por tiu tendotolo.

— Kvindek sekundoj — diris la
verkisto. — Li longe rigardadis la
bormastron, kiu konstante movigis,
tien kaj reen tretadis en la koto, kaj
per sia ega, muskola brako haste
gestadis.

— Rapidu! — Kkriis la bormastro
post la du kurantaj laboristoj. —
Rapidegu! Ni havas nur tempeton,
nur iom da tempo. Gi estas en la
deponejo n-ro 2, malantatie sur la
breto. La maljuna Moji donos gin al
vi, 1i scias, kie gi estas, sur la breto
tute malantate.

— Sesdek sekundoj.

— Sesdek sekundoj — li
raike. — Terure, frenezajo!

Mi ne devus lasi, ke li iru, mi ne
devus lasi. Nun estas jam malfrue,
mi lasis, mi ja lasis, kaj li eniris. —
Fikse 1li rigardis en la fajron: — Ri-
gardu nur, rigardu, éu ne li estas
tiu, éu ne li estas? Ne, e¢ nun ne
estas, ne estas. Frenezajo, terure,
kio okazas. Kie estas jam tiu littuko,
tiu tolo, kie gi jam estas?

— Sepdek sekundoj.

— Li eniris, 1i iris, 1i iris. Kaj mi
lasis. Kie estas jam tiu tendo? Ni
ne havas jam tempon, ne e unu
sekundon.

Ili ekvidis la maSiniston. Klini-
gante antatien, per kuraj pasoj li
venis eksteren el la siblosusura flag-
rado, li premis sian maldekstran
manon sur la nazon kaj bu$on.

La verkisto refoje ekrigardis la

reehis

horlogon:
— Sepdek kvin sekundoj — 1li di-
ris. — Li retiris la mantelmanikon

sur la manartikon, kaj delasis la bra-
kon.

La masinisto haltis antat ili nur
unu spirblovtempon. Li kuris plu al
la tankoj, dume kriadante:

— Tiru tuj! La kratero jam duone
malfermigis suben, ankorati duon-
minuto, kaj gi englitos.

La du muntistoj alportis el la de-
ponejo la tendotolon. La bormastro
per konfuzaj okuloj, nekomprene,
fiksrigardis ilin, poste ekhurlis, blas-
femis kaj kuris post la masSinisten.

La soldatoj de malproksime komp-
renis el la signoj, kion ili devas fari,
la tri tankoj pigre ekiris dorsdirek-
ten. La Snurego malrapide levigis
de sur la tero, poste gi stre¢igis. Gia
tintsono ne audigis en la surdiga
bruo, nur estis videble, ke gi vibras,
kkaj skuas de sur si algluigintajn no-
dojn.

La verkisto atendis, gis la du viroj
revenos de la tankoj. Ili venis unu
apud la alia, la masinisto kaj la bor-
mastro, sed ili ne interparolis, eé
unu vorton ili ne diris unu al alia,
ili kondutis, kvazau nenio estus oka-
zinta. La verkisto petis la masinis-
ton: bonvolu, diru ion: kia estis tie
ene en la fajro, kion li pensis dume,
gis sur la levaparaton 1li ligis 1la
dratSnuregon, kaj entute, kiajn tra-
vivajojn li havas, éar li volus skribi
pri tio.

— Nenio skribenda estas pri tio
— respondis la masinisto, kaj man-
svingis. — Tiajon oni faras ne por ke
aliaj rakonti pri tio. — Ankoraufoje
li mansvingis. — Ne ¢&i tion oni
priskribu, aliajon oni skribu, tio es-
tas ja nenio. Sur mia posteno neniu
alia farintus alimaniere. Ankat vi ne.
— Ne estis ironio en lia voco, la ver-
kisto tamen sentis tiel, ke 1i diris
tion ironie.

— Mi ne kuragus fari tion — 1i di-
ris tre sincere.

— Nu bone, vi estas pita mal-
granda homo, magra homo. Ne tio
estas ja via fako. — Li montris al
la bormastro: — Ankau li ne estus
farinta alimaniere sur mia posteno.

— Mi ne lasis, ke vi iru — diris la
bormastro.

— Jes, vi lasis.

La verkisto rigardis esplore la vi-
ron, li volus scii pli multe pri ili. Li
demandis de la masSinisto:

— Pri kio do mi skribu. Mi petas
vin, diru!

La masinisto kuntiris siajn oku-
lojn, 1i havis nigrajn brovojn (simi-
lajn al balaileto), kiel aktorino, ta-
men ankau sekve de tio li ne havis
pli belan vizagon:

— Pri tio vi skribu, kiam ni estis
kaptitoj. Mi malsanigis je disenterio,
kaj ne povis elteni, ke mi ne mangu
la sukeron.

= 4

— Lasu tion! — interrompis la
bormastro.

— Kvar kubetoj estis la porcio
tage, — kaj demande li rigardas la
alian homon: — Cu estis tiom?

— Jes, tiom estis.

— Kompreneble mi ne sanigis.
Tiam li, la ¢efo (tiam 1li ankoraili ne
estis ¢efo, tamen mi diras nur tiel)
forprenis de mi tiun porcion ¢iuma-
tene, ekskrapis el mia mano, kaj
metis en tolosaketon, kiun 1li portis
sur sia kolo, kiel aliaj la krucon au
la ,,mortoslipon”. Mi ekmalamis lin.
Mi estus povinta lin mortigi, sed mi
estis tre febla kaj ne kuragis tion.

— Estis antati longe, ne havas sen-
con paroli pri tio. — Sur la diketan
vizagon de la bormastro strecigis
protesto, senindulga kontratdiro, sed
lia voco sonoris senforte, apenati es-
tis audebla pro la bruado de la puto.

— Estis antau longe — kapbalan-
cis la maSinisto, 1li klinis sin al la
orelo de la verkisto, kaj tiel datrigis
la historion: — Iun nokton mi gisa-
tendis, kiam li ekdormis. Mi seciis,
ke li gardas la sekreton sub sia kapo.
Mi atendis, mi diras, ke li ekdormu,
kaj provis eltiri gin el sub la kapo.
Li vekigis. Li kaptis mian manon.
Mi pensis, ke 1li batos min, kaj pro
mia timigo mi wvolis kriadi. Li ne
batis min, nur ekpremis mian manon,
kaj kiam mi kriis la unuan fojon, li
fermis mian buSon. Mi baraktis, mi
jetadis min sur la kuSbenko (ligno-
kuSejo), li atendis, gis mi lacigis,
tiam 1i lasis min:

Rapide mi lacigis, tiutempe mi es-
tis tre senforta, la disenterio kaj ¢éio
alia. Poste mi resanigis. Kaj ¢u vi
scias, kion faris la ¢efo?

La bormastro ekprenis la magran
brakon de la verkisto.

— Egalas, kion mi faris. Ne zorgu
pri tio. Venu, mi proponas al vi ion,
mi havas bonan, hejme Kkuiritan
brandon. — Kaj li Sovis lin en di-
rekto de la barako.

— Tiam 1i faris tion — daurigis la
masinisto —, ke li redonis la su-
keron. Ne por unu fojo, ne, por ke
gi ne malutilu: ¢iutage kvin kubetojn,
kvin kubetojn da sukero. Tiel mi
mangis ¢iutage nau kubetojn, duoble
pli, ol la ceteraj. Mi sciis, kiom da
kubetoj estas c¢e li, mi sciis ankal
tion, kiom 1i forprenis de mi. Mi
kalkulis tion. — Li ridis per groteska
grimaco: — Mi ne havis alian faro-
tajon. Kion vi pensas, kiom mankis
el la sukero?

La verkisto kapneis: li tute ne
scias tion. Li rigardis angore de sur
la unua viro al la alia.

— Entute mankis du kubetoj. Cu
vi komprenas? Du kubetoj tie, en la
tendaro. Li redonis al mi ducent ok
kubetoin da sukero, la unuan tagon
tri, poste ¢iutage po kvin. Li rigardis
antal sin sur la teron, kaj kapbalan-
cis: Ducent ok, tiom estis, kaj pri
tio vi skribu, tio ja estas la ,io”. La
puto estas nur puto, e¢ kiam gi bru-
las. — Li lasis ilin tie.

Tiam ekaperis la plumpa, sombra
bloko de la levaparato, gi trenigis
senpove C¢e fino de la dratSnurego,
kvazali knedis antau si la koton,
kiu estis griza kaj jododora.

La bormastro revokis la verkiston
en la barakon. La verkisto sidigis sur
angulo de la ilara kesto, sur sia
antatia loko. La bormastro deprenis
super sia kapo litran, plektajan bo-
telon de sur la nerabotita breto.

— Pruno, hejme kuirita brando —
li diris. Li c¢irkaurigardis: Mi havas
nur akvoglason, ¢u bone?

La verkisto kapneis, kaj demandis:

— Cu vi ne vokos la masiniston?

— Vane mi invitus lin.

— Mi ne komprenas vin, vere mi
ne komprenas tiajn homojn.

— Caa vi estas ankorau juna viro,

— Li diris tiel: ,,éaa” sen la konso-
nanto 7o, kvazai jam gis nun 1
estus multe trinkinta. Li verSis po
duono da akvoglaso da brando. En
lia larga manplato krakis la botelo-
prenilo, plektita el vergoj, la ver-
kisto vidis, ke 1li verSas ¢iam apud
la botelon. — Nu, je via sano! — li
levis sian glason.

Ili glastintis. La brando estis glata
kaj bongusta, gi lasis sin trinki, 8ia
moskatela aromo restis tie en la
buso, en la nazo.

— He-he! — diris la verkisto, kiam
li lasis sur la genuon la glason. An-
tait ol li estus povinta pli diri, li
sentis, ke varmo superflugas el sia
torako sur la cerbon.

— Itala blua pruno kaj ,,bestercei”
— Kklarigis la bormastro. Li klakis
du-tri per sia lango: — Tiel oni faru
— langoklakis ankorau unu — Kkaj
poste la gusto farigos pli Kklara.

Ankat la verkisto klaketis per la
lango.

— Tiun sukero-historion vi ne
atentu — diris la bormastro —, tiun
vi ne skribu. Nenio estas en £i por
skribado.

— Sed jes, kiel do ne estus!

N S S YT SR R TR SRR, HENORT




JANUS PANNONIUS
1434—1472

Janus Pannonius, la plej granda hungara poeto de
la humanismo, estas ¢e ni solenata ¢éi-jare, okaze de
la 500-a datreveno de lia morto. Li verkis siajn poe-
mojn ekskluzive latine, estante sub forta influo de
la italaj humanistoj, precipe de sia majstro Guari-
no de Verone, al kiu 1i dedi¢is unu el siaj plej belaj
panegiroj.

H. V. jam memoris pri 1i en 1962 (N-ro 3.) Tie estas
rakontita lia junula poeto-gloro en Italo; lia favorateco
¢e rego Matiaso, kies kortega poeto li farigis; lia ka-
riero kiel kanoniko kaj episkopo; lia konflikto kun
la rego, lia rifugo kaj morto.

Pri lia gloro kaj falo, morto kaj senmorteco nun la
.Literatura Teatro” en Budape§to prezentas teatrajon
verkitan de Géza Hegediis: ,Vetfluge kun la ventoj”.
La teatrajon oni povus nomi popular-instrua: gi celas
konigi en dramaj scenoj la vivon kaj poezion de
Janus.

En la komenco, Janus Pannonius, rifugante antau la
kolero de rego Matiaso, vivas, mortmalsana, la lastan
nokton de sia vivo en Ursoburgo apud Zagrebo, kaj
tiam en lia febrosongo trapasas antat li lia tuta gis-
tiama vivo. Ni vidas lin en la sunluma, tenere braku-
manta Italio, kies ¢armon plidolé¢igas al li tri allogaj
amatinoj; ni vidas, ke de tie, ne sen animlukto kont-
rai si mem, li revenas al la pli severklimata kaj bar-
bara Hungario, kiun oni devus sekurigi kontrat la tur-
koj. Rego Matiaso tamen prefere plektas planojn pri
okcidentaj sukcesoj: jen estas la nodo de la konflikto,
kiu lian onklon, Johanon Vitéz, episkopon kaj regan
kancelieron kaj kune lin mem oponigas al la rego.

Propre la agado de la teatrajo estas nur fadeno, sur
kiun estas metitaj kiel perloj la poemoj de Janus di-
rataj ai de li mem al de du versdirantoj. La pro-
tagonisto, Tibor Bitskey, pleje sukcesas tiam, kiam ple-
najn au preskau plenajn poemojn li povas reciti per sia

plackonkere agrabla voco. Janos Zdch tre simpatie pre-
zentas la rezolutan humanismon de la maljuna Johano
Vitéz, kaj Géza Tordy povas bone sentigi la altan in-
telekton de rego Matiaso. La politikajn diskutojn la
atitoro redaktis kun granda rutino, tamen ili estas
kelkfoje lacigaj.

Okaze de la jubileo, la Eldonejo de Lernolibroj ape-
rigis ¢iujn poemojn de Janus Pannonius en dulingva,
latina kaj hungara eldono.

Por citi ion de Janus Pannonius,.ni represas ¢i tie
du liajn poemojn en E-a traduko.

JANUS PANNONIUS
PRI TRANSDANUBA MIGDALARBO

Tian nek Heraklo vidis en garden’ de la Hesperidaj,
nek Uliso, la heroa, sur insul’ de Alkinoos’!

Gi miraklus eé sur riéa kamp’ de l'Insularo Feliéa.
Kiel ne sur friskaj nordaj gleboj de 1'Panonia ter’?

Vidu, la migdalarbeto floras en la vintro kurage,
sed burgonojn, la mirbelajn, kovros al gi froste la

prujn’.

Migdalarbo, eta Phillis, ne revenis jam la hirundoj!

Cu I'printempon junan tiel sopirege atendis vi?

POR LA PACO

Dio, ho, vi granda estro en la ¢ielo trans la steloj,
milde alrigardu nian turpan teron, kie milit’

frenezega pereigas pacon, kaj kie Mars' kuregas
tintigante glavon. Siro! Ekstermigas are la viv’!

Ho, ¢i teron benu, Patro: al popol’ trankvilo necesas,
doloregas batalvundoj kaj tiele trista la mort’!

K. Kalocsay.

— Tiajon oni faras ne por ke iu
skribu pri gi.

— Tio estas la plej bela en la afero.
— La verkisto rimarkis, ke la bor-
mastro protestas preskat lauavorte
per tio, kiamaniere la masinisto pro-
testis, tio estis stranga.

— Ankau li ne gojus pri tio, la
masinisto.

— Do tamen kial tion li rakontis?

— Pro sia nervoza stato. Cu vi ne
vidis, kiom nervoza li estis?

— Se tio okazus al mi, mi estus
et pli nervoza.

— Ne nur pro tio li estis nervoza,
sed ankati pro alia afero.

— Mi ne komprenas vin, je Dio
mi ne komprenas. — Kaj ¢io ekSan-
celigis en li kaj sentis kvazau li fari-
gus facila.

—Kion vi do ne komprenas?! —
alkriis lin la bormastro.

La verkisto ekridis:

— Inter vi trovigas io, jes, io, pri
kio vi ne parolas.

— Sed kion vi ne komprenas?! —
Pro la subite estiginta pasio la vejno
dike sveligis meze de lia frunto, kaj
krucforme transpontis la profundajn
sulketojn de la karnecaj faltoj.

— Vi parolas ¢iam pri alia afero.

— Forlasis lin la edzino, $i lasis lin
sola. Cu vi jam komprenas?

— Cu la edzino? Cu la maSiniston?
— La verkisto sobrigis pro la sur-
prizo.

— Jes, la edzino, la masSiniston.

— Kaj kie nun §i estas?

— Prefere demandu tiel: ¢e kiu §i
estas? Jes, tiel demandu: ée kiu?

La verkisto skuis sian kapon: ne,
ne povas esti vera.

La bormastro balancis la kapon:
sed jes, tio estas tiel.

— Vi, estas verkisto. —  1li diris
poste kviete —, vi scias, kiel tiajo

okazadas. — La vizago farigis loza,
maljuna, la verkisto §is nun supozis,
ke li estas kvardek-jara, sed nun su-
bite li ne kapablis jugi pri tio, cu li
ne estas pli ol kvindek-jara.

La verkisto levis la glason de sur
la genuo. Ili tintigis kaj trinkis la

restajon.
— Ni atendas nun la internan dis-
falon, tiu ja estingos gin — klarigis

la bormastro per oficiala tono, kva-
zau ili gis nun pri nenio alia parolus,
nur pri la puto. — Griza flueca
sablo trovigas ¢éi tie, en profundeco
de mil ducent metroj, malsupren la
akvo ellavos gin kaj okazos la dis-
falo. Unu tago atu du tagoj, kaj pre-
tas: finigis la fajro.

— Jes, finigis la fajro — ripetis la
verkisto mekanike, prenis la notlib-
reton, la fontplumon, por notadi.

Trad. L. Kékény

La 10-an de aprilo 1847, do antal
125 jaroj naskigis Joseph Pulitzer,
la hungardevena usona gazeteldo-
nisto. Li estis la redaktoro kaj eldo-
nisto de ,St. Louis Post Dispatch”,
poste de ,New York World” Kkaj
»Evening World”, dum jaroj vicpre-
zidanto de la ,Pulitzer Publishing
Co”. Pri li oni nomis la jurnalistan,
verkistan, muzikan premiojn, dis-
donitajn Ciujare en Usono.

*k*k

La Ci-jara Foiro de Leipzig altiris
pli ol nal mil ekspozantojn de sep-
dek landoj en tiun ¢&i 800-jaran fa-
megan foirurbon. ,,Por la mondko-
merco kaj teknika progreso” — tio
estis la devizo de la Printempa Foi-
ro. 150 industriaj kaj eksterlandko-
mercaj entreprenoj de Hungario eks-
poziciis siajn produktajojn en la pa-
vilonoj de HUNGEXPO, ankal nun
arangitaj sur alta nivelo. Je la oraj
medaloj de la Foiro estis anoncitaj
pluraj hungaraj novajoj, kaj Cifoje
ricevis oran medalon denove tri hun-
garaj produktajoj: la hidratlika dis-
peciga masino, centralo-aparato kun
alta precizeco kaj impulso-bruokal-
kulio. La fakuloj por €iuj tri novajoj
eksterordinare interesigis.

6

Malnova hungara arto — jen estas la titolo de eks-
pozicio, kiu malfermigis en Romo, en Palazzo Veneazia,
unu el la plej belaj kaj konataj renesanc-epokaj art-
monumentoj kaj plej altrangaj muzeoj de la itala Cef-
urbo.

La ekspozicio prezentas la plej belajn artobjektojn
ekde la epoko de la hungara patrujkonkero (9a jc.)
gis fino de la 17a jc. La rita elektajo konsistas el
materialo de & 30 hungaraj muzeoj kaj kolektajoj. Ge-
nerale §i similas al ekspozicioj, spektataj pli frue de la
publiko de Parizo, Londono, Moskvo kaj Leningrado,
kiuj rikoltis €ie grandan sukceson: €. 300 pentrajoj, sta-
tuoj, kodeksoj, miniaturoj, orajoj, ceramikajoj, teksajoj
kaj mebloj.

Por kompletigo estas prezentita ankal popolarta elek-
tajo el la sama tempo.

*kk

Unu el la plej grandaj simfoniaj

La unuan fojon gajnis hungara ek-
sterlandkomerca entrepreno la pre-
mion ,,Ora Merkuro”, kiu esprimas
rekonon de la Elropa komerco. La
prezidantaro de tiu Ci internacia pre-
mio, fondita en 1961 kaj aganta en
Romo, publikis, ke la hungara en-
trepreno TERIMPEX ricevis la ho-
norigan premion por la rezultoj atin-
gitaj en la ekonomia kunlaboro.

En la antaliaj jaroj ricevis tiun &i
signifoplenan premion la svedlanda
automobil-fabriko Volvo, la Daimler-
Benz-Mercedes en Stuttgart, la Italia
Navigacia Entrepreno en Genova; el
la socialismaj landoj farigis pose-
danto de la grava premio la Ceho-
slovaka Pilsner Urguell.

La ,,Prix Japon” premio kaj dip-
lomo estis solene transdonita en
BudapeSto por la distingitoj de la
1971-jara internacia konkuro pri
sciencpopularigaj programoj en To-
kio, al la scienca esploristo d-ro
Peter Szoke kaj la redaktoro Geza
Simonffy, konekse kun programo de
la Hungara Radio: ,La malkovro de
la birdovo€o™”.

orkestroj de la mondo preparas sin
al rara festo en historio de muziko.
Temas pri la Filadelfia Orkestro,
kies hungardevena dirigento, Jeno
Ormandg transprenis la dirigentan
bastoneton el mano de Stokoivski kaj
nun li estras la orkestron jam ek-
de tridek kvin jaroj. Ormandg fi-
nis siajn studojn en la BudapeSta
Muzikakademio, kaj tiutempe li vekis
sensacion kiel miraklo-infano de la
violono. Ormandg nun farigos 73-ja-
rulo. Je la demando, kiam li intencas
demeti la soréan bastoneton, li res-
pondis jene: en tiu tago, kiam mi
mortos.

HUNGARA VIVO



